
OPŠTINSKOM SUDU U ZAVIDOVIĆIMA 

- sudiji za prethodno saslušanje - 

 

 Nakon provedene istrage, a na osnovu člana 45. stav 1. i 2. tačka i), člana 241. stav 1., 

člana 242. stav 1. Zakona o krivičnom postupku Federacije Bosne i Hercegovine (Službene 

novine Federacije BiH, broj 35/03, 37/03, 56/03, 78/04, 28/05, 55/06, 27/07, 53/07, 9/09, 12/10 

i 8/13 )1, p o d i ž e m 

 

O P T U Ž N I C U 

 

Protiv: 

 

 M. E., osuđivana,  

   

            Što je, 

 

 1. Dana 02.07.2025. godine oko 13,00 sati, pristupila u Policijsku stanicu .., te lažno 

prijavila I. F. i M. I.da su počinili krivično djelo silovanje iz člana 203. stav 2. u vezi sa stavom 

1. KZ F BiH, i to na način da je I. F. prijavila da je polovinom mjeseca juna 2025. godine u ..., 

nakon što mu je E. tražila novčanu pomoć, odmah krenuo prema njoj, da bi ga potom E. 

odgurnula, nakon čega F. nasrće na E., svojom rukom E. hvata za zglob šake, povlačeći je 

prema sebi, nakon čega joj trga majicu i svlači šorc i gaćice, da bi je potom okrenuo prema sebi 

nakon čega je imao seksulani odnos sa E. u trajanu 10 do 15 minuta, da bi se nakon završetka 

odnosa udaljio od E., nakon čega je E. želje otići, ali nije uspjela jer se pojavio M. I. zvani ... 

koji je odmah grubo gurnuo E. u objekat, a onda E. prisilio na seksualni odnos na isti način kao 

F., da bi se potom E. otrgnula od I., pokrila se ćebetom i otišla kući, iako je znala da I. F. i M. 

I. nisu počinili navedeno krivično djelo, da bi potom na osnovu njene prijave policijski 

službenici L. S. i H.J. sačinili zapisnik o prijemu usmene prijave broj ... od 02.07.2025. godine 

u kojem je sve navedeno konstatovano kao E. prijava, svjesna da na ovakav način lažno 

prijavljuje osobe da su učinili krivično djelo propisano zakonom u Federaciji BiH znajući da 

ta osoba nije učinitelj, a što je i htjela, 

 

 2. Dana 02.07.2025. godine oko 13,45 sati, u Policijskoj stanici, kao svjedok na 

zapisnik o saslušanju svjedoka broj ... od 02.07.2025. godine dala lažni iskaz u krivičnom 

postupku u Federaciji BiH, na način da je između ostalog izjavila: „...“ dakle da su je I.F. i M. 

I. silovali, iako je znala da to oni nisu uradili, svjesna da na ovakav način daje lažni iskaz u 

krivičnom postupku u Federaciji, a što je i htjela, da bi potom kao svjedok na zapisnik o 

saslušanju svjedoka Uprave policije MUP ZDK broj ... od 03.07.2025. godine izjavila: „ Ja 

sam upozorena tom prilikom da je lažno prijavljivanje krivično djelo, ali sam tokom noći 

shvatila da će ovo što sam ja prijavila imati teške posljedice po njih dvojicu, a navodi koje sam 

                                                 
1 U daljem tekstu ZKP FBiH. 



ja jučer rekla nisu tačni. Tačno je da sam ranije imala odnose sa njima dvojicom i da sam dana 

22.06.2025. godine imala seksualne odnose sa njima dvojicom, a oni su mi obečali da će mi za 

to i platiti. Kada su se završila oba seksualna odnosa, oni meni nisu platili i rekli su mi da 

nemaju novaca i da mogu ići. Ja sam zbog toga bila ljuta na njih dvojicu jer sam u teškoj 

finansijskoj situaciji i svi mi plate osim njih dvojice. Zato sam i odlučila da ću ih prijaviti da 

su me obojica silovali.“ 

 

 

 Čime je pod tačkom 1. počinila krivično djelo lažno prijavljivanje iz člana 347. stav 1. 

KZ F BiH u sticaju sa krivičinim djelom davanje lažnog iskaza iz člana 348. stav 3. u vezi sa 

stavom 1. KZ F BiH.  

 

    

 


